
Hal Qormi ghandu storja kbira ghax huwa rahal antik li maz-zmien gie mgholli
ghal gieh ta’ belt mill-Granmastru Pinto. Sadanittant tmur tfittex kotba li jittrattaw
dwar l-istorja ta’ dan ir-rahal u tibga’ mbellah meta ssib li tant hawn ftit kotba li
fihom issib taghrif dettaljat dwar rahal twelidna.

Wiehed minn dawn il-ftit kotba huwa ‘II-Knisja Ar¢imatrici ta’ Hal Qormi bil-Grajja
taghha’. Ftit huma I-Qriema li jafu li dan il-ktieb jezisti. Min ghandu xi kopja tieghu
ghandu tabilhaqq tezor. Dan il-ktieb fih 224 pagna. Fuq il-qoxra nsibu l-istatwa ta’
San Gorg fil-parrocca taghna. Ir-ritratt kien hadu S.L. Cassar.

L-awtur ta’ dan il-ktieb huwa Karmenu Psaila. Huwa Qormi bhalna ghax fil-‘Kelmtejn
Qabel’ fil-ktieb irrefera ghal ‘huti [-Qriema’.

[l-ktieb gie stampat f’Abela Press, 47, Strada San Cristoforo, Valletta fl-1937.
Mela jigi li I-ktieb ilu li hareg 64 sena. Karmenu Psaila ppubblikah f’gheluq i-500
sena mit-twaqqif tal-parrocca f'gieh il-Megalomartri San Gorg. Fil-fatt fuq il-qoxra
ta’ quddiem insibu d-dati 1436 - 1936.

Kien xieraq li l-awtur jiddedika I-ktieb lil Dun Anton Vella li dik il-habta kien il-
kappillan tal-parroc¢éa.

Fil-bidu tal-ktieb insibu 20 pagna b’gawl Malti bhala titlu ‘U jekk ma taghrafx
hrafet pajjizek, hrafet min taghraf, hrafat qaddisek?” Kemm fih x’tithem dan il-
qawl!

[t-titlu ta’ l-ewwel kapitlu hu dan:'Hemm gieghda mhabbti, ghax hemm l-art ta’
twelidi’. Hu mgassam f’dawn it-tagsimiet: Fal Qormi, [I-Knisja-parro¢éa u l-bini
taghha; l-altar tal-Madonna tad-Duluri; l-altar tal-Madonna tar-Ruzarju; Tifhir u
talb lil Santa Konsolata Martri; l-altar tal-Lunzjata; l-altar tal-Madonna tal-Karmnu;
l-altar tal-Madonna ta¢-Cintura; l-altar tal-Madonna tal-Grazzja; l-altar tal-Kuncizzjoni;
l-altar tal-Kandlora; l-altar ta’ San Mikiel Arkanglu; l-altar ta’ Sant” Andrija Appostly;
l-altar ta” San Guzepp; l-altar ta’ San Tumas Appostlu u tifhir u talb lil San Massmu
Martri.

F’pagna 64 insibu sunett bit-Taljan lil Santa Konsolata Martri. Fil-pagna li jmiss
insibu ritratt tal-vara ta’ din il-qaddisa kif ukoll kurunella ta’ disa’ strofi ta’ tmien
versi kull wahda.

F'pagna 104 nsibu ritratt ta’ Kristu Msallab tal-Vara I-Kbira li ghadna ngawduh
sal-lum.

F’pagna 108 nsibu ritratt tal-vara ta’ San Massmu Martri. Insibu wkoll kurunella
ta’ hdax-il strofa bi tmien versi kull wahda.

It-titlu tat-tieni kapitlu hu dan:"X’sar fil-festi tas-sittax-il ¢entinarju tal-Kbir Martri
San Gorg fis-sena 1903 bejn it-12 u t-23 t' April’. Il—pamglerku kien sar mill-Patri

Anastasju Cuschieri tal-Karmelitani.

F’pagna 127 insibu ritratt ta’ l-istatwa ta San Gorg. Dak li jidher fil-qoxra tal-
ktieb.

It-tielet kapitlu jittratta l-legati. Insibu hafna dettalji interessanti f’dawn it-tnax -il

legat. Fl-ewwel wiehed li jgib id-data tas-27 ta’ April 1708 nsibu li thallew erba’
rbajja’ lill-erba’ qassisin li jerfghu I-baldakkin f’kull vjatku li johrog.

Fir-raba’ kapitlu naqraw dwar ‘Iz-Zjara ta’ Hlsqof Duzzina fis-sena 1575’. F’pagna
138 nsibu dettall tassew kurjuz. Certu Kola Camilleri kellu d-dmir li jitma’ erba’
nies fogra u lill-Kappillan filjum tal-festa ta’ Santa Marija fil-knisja taghha f’dan ir-
rahal. Fil-fatt Monsinjur Duzzina zar wiehed u ghoxrin knisja tul iz-zjara tieghu
f’Hal Qormi.

Kapitlu hamsa jgib l-isem: 'Knejjes mibnija fl-antik li kienu f'dan ir-rahal, illum
m’ghadhomx.’ Dan ifisser li gew maghluga minn xi isqof meta gie jaghmel iz-zjara
pastorali tieghu fil-parrocé¢a ta’ Hal Qormi ghax kienu mharbta u negsin minn
kollox. F’din il-lista dettaljata nsibu sbatax-il kappella. :

Kapitlu sitta jittratta dwar knejjes li minnhom jaghmel l-isqof li kienu f’dan ir-rahal
ghall-habta tas-sena 1780. Nagraw ukoll dwar knejjes zghar li jaghmel minnhom I-
isqof li daz-zmien jinsabu f’dan ir-rahal.

F’pagna 167 insibu ritratt tal-kwadru tal-Madonna tal-Hlas. Ir-ritratt ittiehed minn
G.M. Ellul. Fi tmiem il-kapitlu nsibu kurunella ta’ seba’ strofi ta’ tmien versi kull
wahda f’gieh il-Madonna tal-Hlas. In-‘Nihil Obstat’ inghata fit-22 ta’ Frat tal-1937
u I-Imprimatur’ inghata fis-26 ta’ Frar ta’ l-istess sena.

Is-seba’ kapitlu jittratta dwar knejjes li kienu jaghmlu mal-parro¢éa ta’ San Gorg u
llum jaghmlu parti minn parroééi ohira. Wahda minnhom hi l-kappella ddedikata il
Sidtna Marija Mtellgha s-Sema li gieghda fil-Marsa. Hi maghrufa bhala Ta’ Ceppuna.
F’pagna 181 insibu r-ritratt tal-kwadru taghha. Fil-kwadru naraw ukoll lil San Gwann
Battista, lil San Publiju u lil San Pawl Appostlu.

F’kapitlu tmienja nagraw dwar it-thejjija ghall-festa ta’ San Gorg Martri. Hawn
insibu wkoll il-kurunella ta’ disa’ strofi bi tmien versi kull wahda li FKanonku Ludovik
Mifsud Tommasi kiteb f'gieh San Gorg Martri. Ta’ min ifakkar li min jghid din il-
kurunella jirbah 40 jum indulgenza moghtija mill-Isqof Gejtanu Pace Forno fis-16
ta’ Lulju tas-sena 1862. Insibu wkoll l-innu bil-Latin ‘Georgi, Miles Inclyte’ miktub
mil-Latinista maghruf Dun Guzepp Zammit Brighella.

F’pagna 187 insibu l-famuza antifona ‘Fundatus supra firmam petram Georgius
nobilis miles’ li ahna -Qormin inhobbu nisimghu tant fil-jiem tal-festa ta’ San
Gorg. ’

Karmenu Psaila jghidilna li dari flok il-kurunella miktuba mill-Kanonku Mifsud

Tommasi kienet tinghad talba. Xieraq li nikkwota d-disa’ u l-ahhar tagsima taghha.
“Imqaddes Martri Glorjuz Gorgi, li ssuperajt kollox ghall-Fidi Kattolika sahansitra
hallejt rasek taht is-sejf ta’ eta’ ¢kejkna, biex b’Alla mort inti tithenna. Nitolbuk li
dejjem tharisna f’din id-dinja biex fl-ahharnett nigu mieghek ingawduk fil-glorja tal-
genna.”

I-Isqof Frangisku Saverju Caruana ta indulgenza ta’ 40 jum lil kulmin jghid
b’devozzjoni din it-talba. Id-digriet hareg fl-1834.

Kapitlu disgha jittratta dwar jum il-festa. Araw kemm hu interessanti dan li gej:
“F’jum il-festa waqt il-quddiesa I-kbira, gabel ma tela’ jippriedka, il-kappillan flimkien
mal-president ta¢-Cirklu San Stanislaw Kostka ta’ -Azzjoni Kattolika ta’ Hal Qormi
habbar in-numru ta’ dawk li hadu sehem fil-Kru¢jata tat-Tqarbin, u ferah lill-poplu
ghall-hrara li wera. Wara qara biljett li ghogbu jikteb Monsinjur Vigarju, li tgieghed
mal-bukkett offert lil San Gorg. Il-biljett hu dan:

‘Hal Qormi 23 ta’ April 1937.
Filjum ghaziz lilek San Gorg Martri ta’ Kristu u Patrun mahbub taghna
elfejn lagghu go sidirhom il-hobz imgaddes tas-sema li lilek ta l-qawwa
biex tirbah l-ghedewwa tat-twemmin nisrani, biex iqaddsu kif xieraq il-jum
tat-tifkira tat-twelid tieghek fis-sema.

Mons.P.Galea, Vic. Gen.’”.

Kapitlu ghaxra jittratta dwar il-festi ¢entinarii li saru fis-sena 1936 f’gheluq il-hames
mitt sena li ilha parro¢¢a. Dawn il-festi saru bejn it-8 u I-11 ta’ Ottubru tal-1936.
Ghal din il-festa solenni l-knisja kienet kollha armata, kif tkun armata fil-festa ta’
San Gorg.

F’pagna 194 insibu poezija ‘II-Belt Pinto fil-Jum 23 t'April 1937’. Fiha dsatax-il
strofa. L-ahhar wahda hi din:

[s-sliem ghalik taghna
Missier wisq hanin
Ghalina int itlob
Uliedek Qormin.

Kapitlu hdax b’'mod umoristiku, l-awtur jghidilna li ta’ Hal Qormi sa nofs in-nhar
irgiel. Hawnhekk forsi bla ma ried ingabad li hu minn Hal Qormi. Araw x’qalilna
f'pagna 196: “Jien bhala Qormi ghandi d-dmir li niddefendi kemm nista’ lir-rahal
tieghi. Li fih twelidt u li fih nogghod.”

F’kapitlu thax naqraw dwar knejjes li fl-imghoddi kienu ddedikati lil San Gorg fil-
Gzejjer Maltin. L-awtur jelenka sittax-il wahda. Illum baga’ biss ftit minnhom ghax
l-ohrajn ingerdu matul iz-zminijiet.

F’kapitlu tlettax nagraw dwar nies imsemmija ghal qdusithom u gherfhom li twieldu
Hal Qormi. L-ewwel wiehed fosthom kien Patri Mario Pace. Kien l-ewwel Gizwita
Maltri. Dahal fl-Ordni ta’ sbatax-il sena fl-1616.

F’kapitlu erbatax naqraw dwar qassisin minn Hal Qormi li saru kappillani. B’ferh
kbir nixtieq nikkwota dak li Karmenu Psaila galilna dwar l-ahhar wiehed:

Dun Lawrenz Spiteri D.D., B.L.Can.

Kappillan ta’ I-imgabba.
Twieled Hal Qormii fis-sena 1910. Ordna gassis minn Monsijur Isqof Mauro Caruana
fis-sena 1934 mill-istess Monsinjur Isqof, maghmul kappillan fil-parro¢ca ta’ I-
Imgabba fis-sena 1936. Alla jaghtih hajja twila u jkompli jmexxi ‘1 quddiem kif hu
miexi, il-merhla li f’idejh fdata, u n-nies ta’ din il-parrocéa jibqghu jhobbuh u jaghtu
hajr ‘1 Alla li ghogbu jibaghtilhom kappillan haddiem tassew u mzejjen bil-gherf u t-
tieba, u gatt ma jeghja jahdem ghall-gid ta’ l-erwieh.

Tafu huti Qriema li Monsinjur Lawrenz Spiteri ghadu mimli bil-ghomor u ghandu
wiehed u disghin sena. AD MULTOS ANNOS, MONSINJUR.

[l-hmistax u l-ahhar kapitlu, kif inhu xieraq hu dwar il-kappillani li mexxew din il-
parro¢éa mill-ewwel wiehed Dun Mark De Torrente li gie maghzul minn Monsinjur
Isqof Senatore De Mello fis-sena 1436 sa dak li kien imexxi din il-parro¢¢a meta
gie stampat dan il-ktieb. Dak iz-zmien il-kappillan kien Dun Anton Vella. Gie maghzul
bhala kappillan mill-lsqof Dom Mauro Caruana. Dun Anton ha l-pussess bhala
kappillan ta’ Hal Qormi fit-18 ta’ Novembru 1934.

F’pagna 222 insibu poezija ta’ tliet strofi b’erba’ versi kull wahda bhala gheluq il-
ktieb. Fl-ahhar strofa nagraw hekk:

Kemm iljieli shart, bl-akbar hegga kbira

Fl-ahhar irnexxieli, illi lestejtu jien

Dan ix-xoghol tieghi, biex bhala tifkira

Jinzamm tal-Parrocca, izjed 'il quddiem.
Wara li qal dak i kellu jghid dwar Hal Qormi, Karmenu Psaila ried i izejjen l-ahhar
zewq pagni tal-ktieb b’poezija ta’ dsatax-il strofa li semmieha “Kuruna tal-Ward lill-
Kbir Martri ta’ Gesu’ Krustu”. Din hi l-ewwel strofa:

Ahna nghaqqdu dil-kuruna
Bil-fjuri minn tar-Rebbiegha,
L-aktar sbieh, u bl-akbar ferha
Ras il-Martri nzejnu biha.

Kulhadd jaf li kull ktieb ta’ l-istorja jrid jibda jigi aggornat mill-ghada li jigi stampat.
Min jitwieled u min imut. Ahseb u ara ktieb li diga’ ghaddew minn fuqu 64 sena.
Imma hassejt li ghandi nikteb xi haga dwaru.

l-ewwelnett biex il-Qriema kollha jkunu jafu li dan il-ktieb jezisti. It-tieni biex naghtu
gieh lil Karmenu Psaila li gietu l-idea u gatta’ tant Zmien biex gabar dawk id-dettalji
kollha u ppubblikah. It-tielet biex niktbu kotba ohra aktar dettaljati minnu,

Imgar jekk titnisslilna x-xewqa li naghmlu xi haga, nibdew napprezzaw kemm
jiddedikaw hin minn hajjithom dawk li jirnexxilhom jippubblikaw xi ktieb. Ejjew
nibdew nuruhom ir-rispett misthoqq lil dawn in-nies.

Ir-rispett muruh l-ewwelnett billi nixtru l-kotba taghhom u t-tieni billi nagrawhom
bid-dettalji kollha taghhom.

Wara kollox liema Qormi ma jitghaxxaqx jaqra dwar rahal twelidu u dwar il-Patrun
taghna San Gorg Megalomartri!

23 ta’ April 2001.

Anth -
erri
Np— Brothers
T 8, St. Bartholomew Street,
MALTA
TEL: 487295

